REPUBLIKA E SHQIPERISE

ENTI RREGULLATOR | ENERGJISE
BORDI

VENDIM
Nr. 43, Daté 14.02.2025

MBI

MIRATIMIN E NJE NDRYSHIMI NE VENDIMIN E BORDIT TE ERE-S, NR. 241 ,
DATE 15.11.2024 “MBI VENDOSJEN E DETYRIMIT TE PUBLIKIMIT TE
OFERTAVE TE FURNIZIMIT ME ENERGJI ELEKTRIKE NGA TE LICENCUARIT
NE AKTIVITETIN E FURNIZIMIT NE TREGUN E LIRE”.

Né mbéshtetje t€ nenit 16 t& ligjit nr. 43/2015, “Pér sektorin e energjisé elektrike”, i ndryshuar;
dhe té neneve 44 dhe 144 té ligjit nr. 44/2015 “Kodi i Procedurave Administrative i Republikés sé
Shqipérisé”; si dhe neneve 15 dhe 16 pika 2 té Rregullores pér organizimin, funksionimin dhe
procedurat e ERE-s, miratuar me vendimin e bordit t& Entit Rregullator té Energjisé (ERE) nr. 96,
daté 17.06.2016; Bordi i ERE-s, né mbledhjen e tij té datés 14.02.2025, mbasi shqyrtoi relacionin
e pérgatitur nga Drejtoria e Céshtjeve Konsumatore, me nr. 121/3 prot., daté 12.02.2025 “Mbi
miratimin e njé ndryshimi né vendimin e bordit te ERE-s, nr. 241, daté 15.11.2024 “Mbi vendosjen
e detyrimit té publikimit té ofertave té furnizimit me energji elektrike nga té licencuarit né
aktivitetin e furnizimit né tregun e liré”.

Konstatoi se:

- Shoggéria “GEN-I Tirana” sh.p.k., népérmjet shkresés me nr. 2052/8 prot., daté 10.12.2024, ka
paragitur né ERE kérkesén pér rishikimin e vendimit nr. 241, daté 15.11.2024 té bordit té ERE.

- Bordi i ERE-s, me vendimin nr. 18, daté 16.01.2025 “Mbi kérkesén e shoqérisé “GEN-I
TIRANA” sh.p.k. pér rishikimin e vendimit t& bordit t€ ERE-s, nr. 241, daté 15.11.2024”, ka
vendosur: 1. Pranimin e kérkesés sé shoqérisé “GEN-I Tirana” sh.p.k. pér rishikimin e
vendimit té bordit té ERE-s, nr. 241, daté 15.11.2024. 2. Fillimin e procedurés administrative
pér shgyrtimin e ndryshimit té pikés 1 té vendimit té bordit t¢ ERE nr. 241 , daté 15.11.2024,
si mé poshté vijon: - pika 1 propozohet té béhet: “Vendos detyrimin pér publikimin e ofertave
té furnizimit me energji elektrike pér familjet dhe mikrondérmarrjet me njé konsum vjetor té
pritshém mé pak se 100,000 kwWh nga té licencuarit, té cilét jané té angazhuar aktivisht né
veprimtariné e furnizimit né tregun e liré né Platformén e Krahasimit t& Cmimeve té krijuar
nga ERE (PCT)”.

- ERE népérmjet shkresés me nr. 121/2 prot., daté 20.01.2025, ka njoftuar palét e interesit pér
vendimin nr. 18/2025 si dhe organizimin e njé seance dégjimore né datén 29.01.2025, me

géllim diskutimin né lidhje me propozimet e ngritura nga shogéria “GEN-I Tirana” sh.p.k. pér
rishikimin e vendimit t€ bordit t&¢ ERE nr. 241, daté 15.11.2024 “Mbi vendosjen e detyrimit té
publikimit té ofertave té furnizimit me energji elektrike nga té licencuarit né aktivitetin e
furnizimit né tregun e liré”.

Palét e pranishme né seancén dégjimore rané dakord se té gjithé furnizuesit gé ushtrojné
aktivitetin e tyre kané detyrimin pér té publikuar ofertat e tyre né Platformén PCT, me géllim
rritjen e transparencés sé tregut dhe pérmirésimin e pérvojés sé konsumatorit né tregun e liré
té energjisé. Shogéria “GEN-I Tirana” sh.p.k. deklarojé se nuk ka asnjé pengesé apo
kundérshtim pér paraqitjen e ofertave né PCT, por theksoi se propozimi pér ndryshimin e
vendimit t&8 ERE-s synon pérafrimin me praktikat mé té mira té disa vendeve europiane. Té
njéjtin géndrim mbajtén dhe shogéria GSA sh.p.k. dhe Shoqata Shqiptare e Furnizuesve té
Energjisé Elektrike (AAES).

Mé daté 10.01.2025, ERE ka kérkuar pérmes e-mailit marrjen e opinionit nga Shogata Rajonale
e Rregullatoréve té Energjisé (ERRA) mbi pérvojén e vendeve anétare té saj lidhur me
praktikat ligjore pér pérjashtimin nga detyrimi pér publikimin e ofertave né PCT pér furnizuesit
qé ofrojné energji pér klientét e lidhur né nivelin e tensionit té larté .

Sipas ERRAs, publikimi i ofertave né Platformén e Krahasimit t¢ Cmimeve (PCT) éshté njé e
drejté pér konsumatorét fundoré, por mund té jeté e ndérlikuar pér publikimin e ofertave pér
klientét e lidhur né nivelin e tensionit té larté. Pér kété arsye, neni 14 i Direktivés (EU)
2019/944 kufizon detyrimin pér ofrimin e aksesit falas né mjetet e krahasimit té gmimeve pér
Shtetet Anétare vetém pér konsumatorét gé konsumojné deri né 100 MWh/vit. Gjithashtu,
ERRA evidentoi se rregullatori ka té drejtén té vendosé detyrimin pér publikimin e ofertave
nga té gjithé furnizuesit, pérfshiré ata gé furnizojné konsumatoré té lidhur né nivelin e tensionit
té larté.

Pérafrimi i praktikave legjislative né Republikén e Shqipéris€ me ato té disa vendeve
europiane, ku furnizuesit gé ofrojné shérbim pér konsumatorét e lidhur né nivelin e mesém dhe
té larté té tensionit nuk kané detyrimin pér té publikuar ofertat e tyre, nuk cénon as
funksionimin e tregut, as transparencén dhe as parimin e barazisé.

Vlerésojmé té nevojshme gé kjo vendimmarrje té plotésohet duke pércaktuar njé dallim mes
furnizuesve aktivé dhe atyre joaktivé né lidhje me detyrimin pér publikimin e ofertave té
energjisé elektrike. Njé furnizues aktiv duhet té konsiderohet ¢do shogéri e licencuar né kété
aktivitet, e cila ofron shérbime té furnizimit me energji elektrike pér konsumatorét, si biznese
apo familje, dhe &shté aktivisht e angazhuar né tregun e energjisé.

Pér gjithé sa mé sipér, bordi i ERE-s,
Vendosi:

1. Pika 1 e dispozitivit té vendimit té bordit t¢ ERE-s nr. 241, daté 15.11.2024 ndryshon dhe
béhet: “Vendos detyrimin pér publikimin e ofertave té furnizimit me energji elektrike né
Platformén e Krahasimit t¢ Cmimeve (PCT), té krijuar nga ERE, pér té licencuarit, gé jané
aktivisht té angazhuar né veprimtariné e furnizimit né tregun e liré, pér konsumatorét familjaré

dhe jofamiljaré té vegjél me njé konsum vjetor té pritshém mé pak se 100,000 kWh”.

2. Drejtoria e Céshtjeve Konsumatore, t€ njoftojé shoqérin€ “GEN-I Tirana” sh.p.k. dhe palét e

interesit pér vendimin e bordit t¢ ERE-s.

Ky vendim hyn né fugi menjéheré

Cdo palé e pérfshiré né kété proceduré mund t’i kérkojé ERE-s, brenda 7 ditéve kalendarike nga
data e marrjes dijeni, rishikimin e vendimit té bordit né rast se ka siguruar prova té reja gé mund
ta ¢cojné bordin né marrjen e njé vendimi té ndryshém nga i méparshmi apo pér gabime materiale
té konstatuara. Pér kété vendim mund té béhet ankim né Gjykatén Administrative Tirané, brenda
30 ditéve kalendarike nga dita e publikimit né Fletoren Zyrtare.

Ky vendim botohet né Fletoren Zyrtare.

KRYETARI
Petrit AHMET]I

